
 

 

 

 

 

 
 

ᑎᑎᖅᑲᑎᒍᑦ ᐊᐱᖅᑯᑏᑦ 

 

ᐅᓪᓗᐊ:  ᒫᔾᔨ 14, 2023 

 

ᐊᐱᕆᔪᖅ: ᐋᑕᒥ ᐋᕆᐊᖅ ᓚᐃᑦᓯᑑᓐ, ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒃ 

 

ᐊᐱᕆᔭᖅ: ᑕᐃᕕᑎ ᔪᐊᓇᓯ, ᒪᓕᒐᓕᐅᖅᑎ 

  ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᐊᓄᑦ 

 

ᑕᐃᒎᓯᐊ: ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᑦ 
 

ᓇᓗᓇᐃᖅᑐᐃᔾᔪᑎ: 

 

ᑕᐃᓐᓇ 2018 ᑲᓇᑕ−ᓄᓇᕗᑦ ᑲᑎᑎᖅᓯᒪᔪᖅ ᒪᕐᕉᓐᓄᑦ ᒐᕙᒫᓐᓄᑦ ᐊᖏᖃᑎᒌᒍᑎ ᑮᓇᐅᔭᓂᑦ ᐃᓕᐅᖅᑲᐃᓂᕐᒧᑦ 

ᑲᓇᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᓂᕆᔭᖓᓄᑦ ᐅᖃᖅᓯᒪᒻᒪᑕ $175,000,000.00 (175 ᒥᓕᐊᓐ ᑖᓚᓂᒃ) 

ᐃᓕᓯᔪᖃᓛᕐᒪᑦ ᐊᑖᒍᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖏᓐᓂᑦ ᑕᐃᑲᓂ 2018-2019 ᐊᒻᒪᓗ 2027-

2028 ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ. ᑖᓐᓇ ᐊᖏᖃᑎᒌᒍᑎ ᓇᓗᓇᐃᖅᓯᓯᒪᒻᒪᑦ ᑕᐃᓐᓇ ᓄᓇᓕᕐᔪᐊᑦ ᓯᓚᑖᓂ 

ᐃᓪᓗᖃᖅᕕᐅᔪᓄᑦ ᐅᑭᐅᖅᑕᖅᑐᒥᓗ ᐱᖁᑎᕐᔪᐊᓕᕆᓂᕐᒧᑦ “... ᐱᖃᓯᐅᔾᔨᒻᒪᑦ ᐅᑭᐅᖅᑕᒻᑐᒥ ᐆᒻᒪᑦᑯᑎᓕᕆᓂᕐᒧᑦ 

ᑮᓇᐅᔭᖏᓐᓂᑦ, ᑐᕌᖓᒐᔭᖅᑐᖅ ᐱᐅᓯᕚᓪᓕᑎᑦᑎᓂᕐᒥᑦ ᐅᖅᓱᐊᓗᑦᑐᖅᑐᓂᒃ ᐃᖏᕐᕋᔾᔪᑎᓂᑦ ᐅᕝᕙᓘᓐᓃᑦ 

ᐊᓯᓃᓗᑎᒃ ᐅᖅᓱᐊᓘᓐᖏᑦᑐᓄᑦ ᓄᓇᓕᓐᓂ ᐅᒻᒪᖅᑯᑎᓕᐅᖃᑦᑕᕐᓗᑎᒃ ᐊᓯᖏᓐᓄᑦ ᓄᑭᓪᓚᐅᑎᓄᑦ 

ᑲᔪᖅᕕᒃᓴᖃᖅᑎᓐᓇᒋᑦ ᐅᕝᕙᓘᓐᓃᑦ ᐊᑐᓕᖅᑭᒐᒃᓴᐅᔪᓂᑦ ᐆᒻᒪᖅᑯᑎᓕᐅᕈᑎᓂᑦ ᐋᖅᑭᒃᓯᕕᒃᓴᐅᖏᑉᐸᑕ. 

ᑭᖑᓪᓕᖅᐹᒥᓕ, ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᐃᑲᔪᖅᓰᒐᔭᕐᒥᔪᖅ ᐊᐅᓪᓛᖅᑕᐅᓂᖏᓐᓂᑦ, 

ᐃᓘᓐᓇᖓᓂᑦ, ᐃᓚᐃᓐᓇᖓᓂᓪᓘᓐᓃᑦ, ᓴᒃᑯᒃᓯᓗᑎᒃ ᐅᖅᓱᐊᓗᑦᑐᖅᑐᓂᑦ ᓴᖑᖔᕐᓗᑎᒃ ᐊᑐᓕᖅᑭᒐᒃᓴᐅᔪᓄᑦ 

ᐆᒻᒪᖅᑯᑎᓕᐅᕈᑎᓄᑦ. 

 

 

1. ᓄᓇᕗᒻᒥ ᓇᓕᐊᒃ ᐱᓕᕆᐊᑦ ᑮᓇᐅᔭᖃᖅᑎᑕᐅᓚᐅᖅᐸᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᑦ 

ᑮᓇᐅᔭᖁᑎᖏᓐᓄᑦ ᐅᑯᓇᓂ ᐊᕐᕌᒍᓂ: 

 

a. 2018-2019 

b. 2019-2020 

c. 2020-2021 

d. 2021-2022 

e. 2022-2023 (ᐅᓪᓗᒥᒧᑦ ᑎᑭᖢᒍ)? 
 

2. ᐊᑐᓂ ᐱᓕᕆᐊᖑᔪᑦ ᖃᓄᐃᑦᑐᓂᒃ ᓴᖅᑭᑦᑎᓚᐅᖅᐸᑦ ᓇᓗᓇᐃᖅᑕᐅᓯᒪᔪᑦ ᓈᓴᐅᑎᓕᒃ 1−ᒥ? 
 

3. ᐊᑐᓂ ᐱᓕᕆᐊᖑᔪᑦ ᐊᐱᖅᑯᑦ 1-ᒦᑦᑐᑦ ᖃᓄᑎᒋ “ᐃᑲᔪᖅᓱᓚᐅᖅᐸᑦ ᓅᑕᐅᔪᓂ, ᐃᓗᐃᒃᑲᐅᓗᒍ 

ᐃᓚᐃᓐᓇᖓᓘᓐᓃᑦ, ᐅᖅᓱᐊᓗᒃᑐᖅᑐᓂᑦ ᐊᑐᒃᑲᓐᓂᕈᓐᓇᖅᑐᓄᑦ”? 
 

4. ᖃᓄᐃᑦᑐᒥᑦ ᐱᕙᓪᓕᐊᔾᔪᓯᕐᒥᑦ ᐊᑐᓲᖑᕙᑦ ᖃᐅᔨᔾᔪᑎᐅᓂᐊᖅᑐᓂᒃ ᖃᓄᐃᑦᑐᓄᑦ ᐱᓕᕆᓂᐅᔪᓄᑦ 

ᑐᒃᓯᕋᐅᑎᓂᓕᐅᕈᑎᖃᕐᓂᐊᕐᒪᖔᑕ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᓂᑦ? 

 

 


